
БАСПАСӨЗ-РЕЛИЗІ

Қазақстан Республикасының Үкіметі қаулысының жобасын әзірлеу туралы


2024 ж.  15 шілде                                                                                         Астана қ.


Қазақстан Ұлттық Банкі халықаралық құжаттарды түгендеу барысында және өзектілігін жоғалтқан халықаралық келісімдердің қолданылуын тоқтату (күшін жою) үшін «Қазақстан Республикасының Үкіметі, Ұлттық Банкі және Өзбекстан Республикасының Үкіметі, Орталық банкі арасында Өзбекстан Республикасының сум – ұлттық валютаcын енгізуіне байланысты есеп айырысуды ұйымдастыру туралы келісімнің күшін жою туралы» Қазақстан Республикасының Үкіметі қаулысының жобасын (бұдан әрі – жоба) әзірледі. 
Аталған келісім 1994 жылы екі мемлекет, сондай-ақ екі елдегі бизнес субъектілері арасында өзара есеп айырысуды ұйымдастыру үшін жағдай жасау мақсатында жасалды.
Қазақстан Республикасында және Өзбекстан Республикасында есеп айырысу, төлемдер және валюталарды конвертациялау жөніндегі нормативтік құқықтық базаның қалыптасуына қарай осы келісімнің ережелері маңызсыз бола бастады. Мәселен, біздің елімізде есеп айырысу мәселелері қазір «Төлемдер және төлем жүйелері туралы», «Валюталық реттеу және валюталық бақылау туралы» Қазақстан Республикасының заңдарында реттелген.	
Қаулы жобасы «Қазақстан Республикасының халықаралық шарттары туралы» Қазақстан Республикасы Заңының 29-бабына сәйкес әзірленген. 

Қаулы жобасының толық мәтінімен «Ашық нормативтік құқықтық актілер» атты ресми интернет-порталында: https://legalacts.egov.kz/npa/view?id=15128367 танысуға болады.




Толығырақ ақпаратты БАҚ өкілдері мына телефон бойынша алуына болады:
+7 (7172) 775577 ішкі 3965
e-mail: Almagul.Seidalieva@nationalbank.kz

